
Rezime/Abstract

Književno istraživanje ovog magistarskog rada zasniva se na analizi spektakla kroz prizmu marksističkih i
postmodernističkih književnih teorija primijenjenih na trilogiji Igre Gladi (The Hunger Games) Suzanne Collins. Trilogija se
sastoji iz: Igre Gladi (The HungerGames), Plamen (Cathing Fire) i Šojka rugalica (Mockingjay). Podaci su analizirani u
odnosu na sadržaj i određene primjere iz serijala. Pojam spektakla bio je linija vodilja kroz teme koje su isplivale nakon
čitanja trilogije. Teme su zatim grupisane po odgovarajućim poglavljima i podpoglavljima. Rad se neće zasnivati na
inovativnom djelu kritičke analize serijala, IgreGladi: Filozofija (The Hunger Games: A Philosophy), kako bi se ogradilo od
mogućnosti da postane produžetak istog. Nakon kratkog uvoda, 2. poglavlje pruža teorijsku podlogu o historiji i kontekstu
žanra knjiga za mlade i distopijske književnosti, istovremeno pružajući moguće razloge inspiracije za nastanak Igara Gladi.
Rad će također spomenuti didaktičku svrhu knjiga za mlade, razloge njene popularnosti, te će predstaviti Igre Gladi kao
knjige za mlade. Zatim, 3. poglavlje nudi teorijsku podlogu o književnim teorijama korištenim u analizi spektakla, naime:
Marksizam i Postmodernizam. Zatim, 4. poglavlje analizira konkretne primjere pronađene kroz trilogiju i kako se oni mogu
posmatrati u kontekstu pomenutih teorija, dok se 5. poglavlje bavi hipotezama i metodologijom istraživanja zajedno sa
modelom istraživanja koji se koristi u analizi upitnika koji je popunila odabrana grupa učesnika studije. Pomenuto poglavlje
također prikazuje i rezultate upitnika koji je analiziran kao i zaključke do kojih se došlo nakon sprovedenog istraživanja.
Zadnje, 6. Poglavlje, pruža kratki sveobuhvatni zaključak rada. Rad sadrži i popis od 93 knjige, članka i internetskih izvora
citiranih u djelu, te dodatak.

